
Manzooma Baiquniyyah

1. Allaah ki hamd o sana aur hamare haa mab oos kiye gae sab se bahtareen nabi
Muhammad saw. Par durood o salaam se mai apne (mustalahul hades ke manzoom)
kalaam ka aaghaaz karta hu.

2. (aur hades ki aane waali agsaam) hadees ki muta’addad qgismein hain har gism ki tafsilaat
aur unki ta rifaat ka zikr kiya jaaega.

3. In agsaam mey hadees ki (is nazm ki) sab se pahli gism SAHEEH hai, wo hadees jiski
sanad muttasil ho aur us mey koi shuzooz (masalan siqah rawi ka ausaq ki mukhalafat
karna) aur illat (bohat chupi huwi illat jisko sirf mutakhassis muhaddiseen hi samajh
paate hain) na ho.

4. Jis riwayat ko aadil (fisq o fujoor se mahfooz aur tamaam insaani muruat se mutaliq
khususiyaat ka hamil) aur zaabit (apni marwiyaat ko mahfooz hifz ke saath naql karne
waala) apne hi jaise raawi se riwayat kare, jis ke zabt aur naql par etimaat kiya jaata ho.

5. (hadees ki doosri gism HASAN) wo hai jiski tamaam asaneed ma’roof ho aur jis ke raawi
hadees e saheeh ki tarah mash-hoor no ho (hafize me khafeef ho taaham saheeh ki
maabagi tamaam sharaet maujood ho)

6. (hadees ki teesri gism ZAEEF) har wo hadees jo hasan ke martabe se kam ho (yani is mey
saheeh aur hasan ke shuroot na ho) to wo zaeef'hogi aur iski bohat si agsaam hai.

7. Hadees ki chauthi gism MARFOOQ’ wo hadees hai jiski nisbat nabi saw. ki jaanib ki jaae
to wo marfoo hai aur hadees ki paanchwi qgism MAQTOO’ wo hai jiski nisbat taba’ee ki
jaanib ki jaae.

8. Hadees ki chati gism MUSNAD aur hadees musnad (yani jis ki sanad ka har raawi apne

shaikh se isnaad kare, isko hadees musnad kahenge) is hadees ko kahenge jiski sanad



uske raawi (yani ibtida se) nabi saw. tak bila fasl (ingjitaa ya tadlees waghaira na ho)
muttasil ho.

9. Hadees ki saatwi qism MUTTASIL har raawi ke simaa’ ke saath hadees ki sanad
Muhammad saw. tak muttasil ho to wo muttasil hogi.

10.Hadees ki aathwi qism MUBHAM , hadees ki us qism ko kahenge jo kisi makhsoos sifat
ya haalat ke saath marwi ho jaisi yu riwayat kare “suno, Allaah ki gasam mujh ko fulaan
naujawaan ne ye khabar di.

11. Isi tarah yu kahe “mujh se ye hadees khade hokar bayan ki ya mujh se hadees
bayan karne ke baad muskuraaya.

12.Hadees ki nawi qism AZEEZ (jihat e turq ke etibaar se na ke sehat, husn aur zo fke lihaaz
se) wo hadees jisko 2 ya 3 raawi (teen ke silsile me naazim ka tafarrud hai kyunke
maaqabal kisi ne 2 se zaed ki shart nahi rakhi) 2 ya 3 se muntahaae sanad tak riwayat
karey aur hadees ki daswi gism MASH-HOOR jisko 3 se zaed raawi (yani nazim ky
nazdeek 4 ya 4 se zyada raawi ka wujood mash-hoor ki tareef mey daakhil hai balke ham
kahenge ke 3 ya is se zaed raawi mash-hoor mey daakhil hai) riwayat karey.

13.(an fulaan ya haddasani fulaan an fulaan, ya an ya gaal ke segho aur alfaaz se riwayat ki
jaane waali hadees ki gyarwhi gism MU AN’ AN) (anana karne waale raawi ke etibaar se
ittisaal aur ingitaa’ ka hukm lagaaya jaaega, gk kabhi siqah raawi bhi adl aur zabt ke saath
mudallis hota hai, iske bawajood uski riwayat li jaati hai aur aisi soorat me an, same tu wa
haddasana ke qaem mugaam hojaaega taaham yahi a’la darje ke alfaaz ki haisiyat rakhte
hain) jaise saeed ki karam se an ke zarye riwayat . aur (hadees ki baarwhi qism
MUBHAM usko kaha jaaega jis me kisi raawi ka naam zikr na kiya gaya ho.

14.Yaha se silsila ruwaat ke etibaar se hadees ki terhwi qism AALI aur chaudhwi qism

NAAZIL har wo hadees jiske raawiyo ki tedaad (awwal e sanad yani imam se shuru hone



waala ‘olu ‘olu nasabi hoga) kam ho to wo sanad e aali (nabi ke etibaar se olu mutlag)
hogi aur uske bar aks yani jiske raawiyo ki tedaad zyada ho to wo sanad martabe me kam
hogi.

15.(hadees ki pandhrawi gism MAUQOOF) aur jis qaul aur fel ki nisbat sahaba kiraam ki
jaanib ho to wo hadees mauqoof (yani isnaad ko sahabi tak mauqoofkarna) hogi.

16.(hadees ki saulhwi qgism MURSAL) jis mey sahabiye rasool ka naam (aakhir sanad se)
saqit ho. Aur hadees ki sathrawi qism GHAREEB wo hai jisko mahez ek hi raawi riwayat
kare.

17.Hadees ki atharwi gism MUNQATE’ wo hai jiski sanad kisi bhi haalat me muttasil na ho
to wo tamaam zaawiyo (yaani pae dar pae ke bajaae sanad ke wast ki muta’addid jagho se
jaise sanad ka doosra aur chautha raawi saagit ho) se mungate” ho.

18.(hadees ki unniswi gism MO'ZAL) wo hai jis se 2 raawi (musalsal na ke tafreeq ke saath)
saaqit h . Aur hadees ki beeswi qgism MUDALLAS) tadlees karne waala 2 tarah se tadlees
karta hai:

19.Pahli surat (tadlees taswiyah) ye hoti hai ke wo apne shaikh kw saaqit kardeta hai aur
shaikh ke oopar waale raawiyo se (aise alfaaz se zikr kary jin ke zaahir se ittisaal maloom
ho) lafz ‘AN aur AN se riwayat karta hai.

20. Aur doosri surat (tadlees shuyookh) ye hoti hai ke wo shaikh ko saagit nahi karta laikin as
ko aisi sifaat se zikr karta hai jo ma’roof nahi hoteey.

21.Aur hadees ki ekkeeswi qism SHAAZ wo hadees jis me siqah raawi ek badi jamat ki
mukhalafat kare to wo shaaz hogi. Aur hadees ki baeeswi qism MAQLOOB hai.
Magloob ki 2 gqismein hain:

22.Pahli qism me ek raawi doosre raawi se badal diya jaae aur doosri qism me ek matan ki

sanad ko doosre matan se badal diya jaae.



23.Hadees ki 23wi qism FARD jis ko sigah yani jis ko sirf ek hi siqah raawi riwayat kare ya
jama (koi shaher waale,qabeela ya in jaisi ek badi jamat jaise shamiyyeen, kufiyyen
waghaira se sirf ek hi fard riwayat kare, is ko fard nasabi kaha jaata hai yani is ki gharabat
nasabi hoti hai jo sehhat se qareeb hoti hai aur mukammal gharabat ho to lafz GHAREEB
mustamal hota hai ) ya kisi riwayat (as riwayat ko fulaa se sirf ek hi shakhs ne riwayat
kiya) pr mahdood wa muqayyad kiya jaae (in teeno agsaam ko fard nasabi kaha jaata hai)

24.(hadees ki 24wi gism MU'ALLAL/ MA’LOOL) jis hadees ki illat bohat pechida ya
makhfi ho to wo muhaddiseen ke nazdeek ma’roof (jis ki tareef muhaddiseen ne bayan
kardi) hai.

25.Hadees ki 25wi gism MUZTARIB hai, sanad (jaise baaz muttasil riwayat karein aur baaz
mungqate’) ya matan (jaise baaz marfoo riwayat karein aur baaz mauqoof) ka ekhtilaaf
rakhne waali (jis me jama ya tarjeeh ka imkaan no ow aura gr jama aur tarjeeh ka imkaan
ho to wo hadees muztarib na hogi) hadees ko ahle fan ke nazdeek muztarib kaha jaata hai.

26.Hadees ki 26wi qgism MUDRAJ aur baaz raawiyo ki jaanib se (hadees ki kisi kalme ki
tafseer ya kuch aur asbaab ki bina par) hadees ke asal matan (awwal ya wast ya aakhir me
wazahat o bayaan ke baghair) me ittisaal ki haalat me darj kiye jaane waale izaafi alfaaz
par mushtamil hadees ko MUDRAJ kahte hain.

27.Hadees ki 27wi qgism MUDABBALJ, aur jis hadees ko har qareen (qareen ke wasf laana,
umar me ek doosre se musawi hone ya ek hi shaikh se riwayat karne me shareek hone ke
etebaar se warna riwayatul asaghir anil akabir aur iska aks ya riwayatush shaikh anit
tilmeez, riwayatul aabaa anil abnaa, riwayatuz zaujah aniz zauj, is qabeel se nahi) apne
qareen bhai se (ek ya ek se zaed ahadees) riwayat kare to is ko mudabbaj kahenge,
chunanche is ko achi tarah jaan lo aur isko baaes e fakhar samjho (gk is me ek bhai apne

doosre bhai ke saath ehsaan , ta’awun aur akhlaaqi muzahara karta hai). (riwayatul aqraan



us hadees ko kahenge jis me aqraan me se ek hi doosre se riwayat kare aur doosra as se
riwayat na kare, is liye har riwayat e qiraan mudabbaj no hogi, haa har mudabbaj riwayatul
agraan ho sakti hai)

28.Hadees ki 28wi qism MUTTAFIQ WA MUFTARIQ, ruwaat e ahadees ke naam lafz aur
tahreer me muttafiq hote hain taaham hamare zikr karda kalaam me is ke bar aks in
raawiyo ki shakhsiyaat wa zaat alaihada hoti hain. (is gism ka ta’alluq ruwaat se hai jin ky
naam to ek jaise hote hain laikin an ki zatein aur shakhsiyaat alaihada)

29.Hadees ki 29wi qism MOTALIF MUKHTALIF, hadees ke raawiyo ke naam mahez
tahreer o kitabat me muttaifq ho taham wo nutq waghaira me bohat zyada mukhtalif ho.

30.Hadees ki 30wi qism MUNKAR, wo hadees jis ko ek hi raawi riwayat kare taaham us ko
aadil qarar dene se uska tafarrud gabile gabool na hoga.

31.Hadees ki 31wi qism MATROOK, wo jo apni riwayat me munfarid o tanha ho aur jis
raawi ke zaeef hone par tamaam muhaddiseen ka ijmaa hai, lehaaza wo mardood hai.

32.Hadees ki 32wi qism MAUZOO, wo hadees jo nabi saw. ke naam par ghadi aur tayyar ki
jaae wo mauzoo hai.

33.Ye nazm (suraj, hawa aur ghubaar jaisi chizo se) mahfooz jawahir ki tarah tayyar huwi
hai, maine is ko bigooni ka manzoom kalaam ka naam diya hai. (yani apni janib mansoob
kiya gk unka naam umar bin Muhammad bin futooh baiqooni dimishqi tha).

34.Is nazm me jumla 34 agsaam ko zikr kiya gaya hai jo khair o khoobi ke saath paae

takmeel ko pahuncha.

